Vendim nr. 56 daté 10.10.2025
(\V-56/25)

Gjykata Kushtetuese e Republikés sé Shqipérisé, e pérbéré nga: Holta Zacaj, Kryetare,

Marsida Xhaferllari, Fiona Papajorgji, Sonila Bejtja, Sandér Beci, Genti Ibrahimi, Marjana Semini,

Ilir Toska, anétaré, me sekretare Anjeza Puka, né datén 09.10.2025 mori né shqyrtim né seancé

plenare mbi bazé té dokumenteve ¢éshtjen nr. 2 (Sh) 2025 té Regjistrit Themeltar, gé u pérket:

KERKUES:

SHOQERIA “SIONTIS” S.A.

SHOQERIA “DESIGN AND CONSTRUCTION SIONTIS”
S.A.

CHRISTOS SIONTIS (KRISTOS SIONTIS), té pérfagésuar

nga avokat Avni Shehu, me prokuré.

SUBJEKTE TE INTERESUARA:

OBJEKTI:

BAZA LIGJORE:

SHOQERIA TREGTARE “GJALLICA” SH.P.K., NE
ADMINISTRIM, né mungeseé.
ZYRA PERMBARIMORE ELBASAN, né mungesg.

Shfuqizimi i vendimeve nr. 24 (86-2017-1981), daté 09.05.2017
té Gjykatés Administrative té Apelit; nr. 00-2024-2777, daté
27.06.2024 té Kolegjit Administrativ té Gjykatés sé Larté, si té
papajtueshme me Kushtetutén e Republikés sé Shqipérisé.
Dérgimi i ¢éshtjes pér rishqyrtim né Gjykatén Administrative
té Apelit.

Nenet 11, pika 2, 15, 41, 42, 121, 122, 131, pika 1, shkronja “f”
dhe 134 té Kushtetutés sé Republikés sé Shqipérisé (Kushtetuta);
neni 6, pika 1, i Konventés Evropiane pér té Drejtat e Njeriut;
nenet 27, pikat 1 dhe 2, 71, pika 1, 71/a dhe 71/b té ligjit nr. 8577,
daté 10.02.2000 “Pér organizimin dhe funksionimin e Gjykatés
Kushtetuese té Republikés sé Shqipérisé”, t¢ ndryshuar (ligji



nr. 8577/2000); ligji nr. 7760, daté 14.10.1993 “Pér ratifikimin e
Konventés ndérmjet Republikés sé Shqipérisé dhe Greqisé pér

ndihmén gjyqésore né ¢éshtjet civile dhe penale”.

GJYKATA KUSHTETUESE,
pasi dégjoi relatorin e ¢éshtjes Ilir Toska, mori né shqyrtim pretendimet me shkrim té
kérkuesve, té cilét kané kérkuar pranimin e kérkesés, konstatoi mungesén e parashtrimeve me
shkrim té subjekteve té interesuara, shogérisé tregtare “Gjallica” sh.p.k. (shogéria “Gjallica”) né
administrim dhe Zyrés Pérmbarimore Elbasan, si dhe diskutoi ¢éshtjen né térési,

VEREN:
|
Rrethanat e ¢éshtjes

1. Shogqérité “Siontis” s.a. (kérkuesi i paré) dhe “Design and Construction Siontis” s.a.
(kérkuesi i dyté) jané persona juridiké té sé drejtés greke, me seli né qytetin e Janinés dhe me
administrator kérkuesin Christos Siontis (Kristos Siontis) (kérkuesi i treté). Midis kérkuesit té dyté,
né cilésiné e sipérmarrésit dhe shoqérisé “Gjallica”, né cilésiné e porositésit, né datat 04.04.1996
dhe 10.08.1996 jané nénshkruar dy kontrata, respektivisht pér ndértimin e objektit “Business
Center Albania” né€ qytetin e Vlorés, me kosto punimesh né vlerén 3,300,000 dollaré amerikané
(USD) dhe pér ndértimin e fabrikés sé tullave né Vloré, me kosto punimesh né vlerén 1,300,000
USD. Pér kété géllim shogéria “Gjallica” ka béré disa pagesa né favor té sipérmarrésit.

2. Né bazé t€ ligjeve nr. 8188, daté¢ 23.01.1997 “Pér ndalimin e skemave piramidale
mashtruese t€ huamarrjes” dhe nr. 8215, daté 09.05.1997 “Pér kontrollin financiar t€ personave
juridiké jobankaré qé kané marré hua nga publiku i gjeré”, i ndryshuar (ligji nr. 8215/1997)
veprimtaria e shogérisé “Gjallica” éshté ndérpreré dhe ajo éshté vendosur né administrim. Me
VKM-né nr. 44, daté 21.01.1999, té botuar né Fletoren Zyrtare, kérkuesi i paré éshté deklaruar,
mes té tjerave, si person juridik i lidhur me shogériné huamarrése “Gjallica”. Pas shqyrtimit té
dokumentacionit t& shogérisé né administrim, bazuar né ligjin nr. 8471, daté 08.04.1999 “Pér
nxjerrjen e detyrimeve debitoréve dhe rikthimin e vlerave pasurore né llogarité e personave
juridiké, jobankaré q€ kané marré hua nga publiku i gjeré” (ligji nr. 8471/1999), administratorét e
pérbashkét té shogérisé “Gjallica” né administrim kané deklaruar debitoré: (i) kérkuesit e paré dhe
té treté, pér shumén 295,920,000 leké, me vendimin nr. 15, daté 11.08.1999 (vendimi i

administratoréve nr. 15/1999), pér té cilin, duke gené titull ekzekutiv sipas ligjit té vecanté, éshté
Iéshuar urdhri i ekzekutimit me vendimin nr. 835 akti, daté 18.04.2008 té Gjykatés sé Rrethit
Gjyqgésor Tirané (urdhri gjygésor i ekzekutimit nr. 835/2008); (ii) kérkuesit e dyté dhe té treté, pér
shumén 1,700,000 USD, me vendimin nr. 2, daté 07.09.2009 (vendimi i administratoréve nr.
2/2009), pér té cilin éshté léshuar urdhri i ekzekutimit me vendimin nr. 911 akti, daté 25.03.2010
té Gjykatés sé Rrethit Gjyqgésor Tirané (urdhri gjygésor i ekzekutimit nr. 911/2010), vendim gé,
gjithashtu, konsiderohej titull ekzekutiv sipas ligjit té vecanté.

3. Né datén 03.05.2010 shogéria “Gjallica” né administrim i éshté drejtuar Zyrés
Pérmbarimore Elbasan, sé cilés, mé herét, né datén 29.04.2010, i éshté drejtuar edhe kérkuesi i
treté pér vénien né ekzekutim té vendimit nr. 509, daté 19.03.2010 té Gjykatés sé Apelit Tirané
(vendimi gjygésor nr. 509/2010), me té cilin éshté vendosur detyrimi i njé shogérie té treté pér t'i
kthyer kétij kérkuesi disa mjete dhe makineri.

4. Gjaté procedurés sé ekzekutimit té detyrueshém té kérkesés sé shoqgérisé “Gjallica” né
administrim, Zyra Pérmbarimore Elbasan, me vendimin e datés 02.06.2010, ka vendosur masén e
sekuestros pér disa sende té luajtshme té kérkuesit té treté (mjete dhe makineri), pér té cilat ai ishte
né proceduré ekzekutimi si kreditor, sipas vendimit gjygésor nr. 509/2010. Duke mos gené dakord
me kété veprim pérmbarimor, kérkuesi i treté i éshté drejtuar gjykatés sé apelit pér kundérshtimin
e vendimit té sekuestros dhe anulimin e tij, pezullimin e titullit ekzekutiv, vendimit té
administratoréve nr. 2/2009, si dhe urdhérimin e Zyrés Pérmbarimore Elbasan té ekzekutojé
vendimin gjyqgésor nr. 509/2010. Né pérfundim té kétij gjykimi, Gjykata e Apelit Durrés, me
vendimin nr. 28, daté 20.09.2010, ka vendosur rrézimin e padisé.

5. Nga ana tjetér, né datén 17.06.2010, kérkuesi i dyté i éshté drejtuar gjykatés sé apelit
me padi, me objekt: (i) kundérshtimin e veprimit pérmbarimor, vendimit té sekuestros dhe
anulimin e tij; (i) kundérshtimin e titullit ekzekutiv, vendimit té administratoréve nr. 2/2009 dhe
anulimin e tij; (iii) pezullimin e ekzekutimit t& vendimit té sekuestros dhe té titullit ekzekutiv; (iv)
rivendosjen né afat té padisé. Gjykata e Apelit Durrés, me vendimin nr. 27, daté 15.09.2010, ka
vendosur pushimin e gjykimit pér shkak té mosparagitjes té kérkuesit té dyté né seancé gjygésore,
pa shkage té pérligjura.

6. Po ashtu, né datén 21.06.2010, edhe kérkuesi i paré i éshté drejtuar gjykatés sé apelit me
padi, me objekt: (i) kundérshtimin e veprimit pérmbarimor, vendimit té sekuestros dhe anulimin e
tij; (i) kundérshtimin e titullit ekzekutiv, vendimit té administratoréve nr. 15/1999 dhe anulimin e

tij; (iii) pezullimin e ekzekutimit t& vendimit té sekuestros dhe té titullit ekzekutiv; (iv) rivendosjen

Vendim i Gjykatés Kushtetuese
Kérkues: “Siontis” s.a., “Design and Construction Siontis” s.a. dhe Christos Siontis Fage 3



né afat té padisé. Gjaté gjykimit té késaj ¢éshtjeje gjykata e apelit ka vendosur bashkimin e saj me
céshtjen e véné né lévizje né datén 04.11.2010 nga kérkuesi i dyté me té njéjtin objekt padie (shih
paragrafin 5 té vendimit). Po ashtu, gjykata e apelit ka vendosur edhe pranimin e kérkesés sé datés
09.02.2011 pér ndérhyrje kryesore té kérkuesit té treté, duke shqyrtuar edhe padiné e paragitur prej
kétij té fundit. Né pérfundim té gjykimit, Gjykata e Apelit Durrés, me vendimin nr. 15, daté
12.04.2011, ka vendosur rrézimin e padisé, vendim qé éshté prishur me vendimin nr. 00-2015-
1251 (379), daté 09.06.2015 té Kolegjit Administrativ té Gjykatés sé Larté dhe céshtja éshté
dérguar pér rishqyrtim né Gjykatén Administrative té Apelit.

7. Gjaté rigjykimit té céshtjes, Gjykata Administrative e Apelit, me vendimin e
ndérmjetém té datés 08.06.2016, ka vendosur ndarjen dhe gjykimin vecmas té kérkimeve, atij pér
rivendosjen né afat té padisé nga kérkimet pér themelin e mosmarréveshjes, atyre pér: (a)
kundérshtimin e veprimeve té pérmbaruesit gjygésor pér vendosjen e masés sé sekuestros mbi
sendet e luajtshme dhe anulimin e tij; (b) kundérshtimin e titujve ekzekutivé, vendimeve té
administratoréve nr. 15/1999 dhe nr. 2/2009 dhe anulimin e tyre; (c) pezullimin e ekzekutimit té

vendimit té sekuestros dhe té titujve ekzekutive.

i) Procesi gjygésor pér kérkimin e rivendosjes né afat té padisé

8. Pér kérkimin e rivendosjes né afat té padisé, Gjykata Administrative e Apelit, me
vendimin nr. 49, daté 15.11.2016 (vendimi nr. 49/2016), ka vendosur rrézimin e tij, kurse Kolegji
Administrativ i Gjykatés sé Larté, mbi rekursin e kérkuesve, me vendimin nr. 00-2024-17(4), daté
11.01.2024, ka vendosur prishjen e vendimit té gjykatés sé apelit dhe pushimin e gjykimit té
céshtjes.

9. Né datén 10.05.2024 kérkuesit kané paragitur ankim kushtetues individual pér
kundérshtimin e kétyre vendimeve, pér té cilin Kolegji i Gjykatés, me vendimin nr. 172, daté
19.07.2024, ka vendosur moskalimin e ¢éshtjes pér shqyrtim né seancé plenare, pér shkak té
mosplotésimit té kriterit té shterimit té mjeteve juridike né dispozicion. Sipas Kolegjit té Gjykatés,
pretendimet e kérkuesve kané té béjné me themelin e mosmarréveshjes, e cila éshté shqyrtuar né
njé proces té ndaré nga procesi gjygésor i kundérshtuar, ndaj duke mbajtur parasysh se né
pérfundim té kétij té fundit &shté vendosur pushimi i gjykimit, kérkuesit kané ende mundésité dhe
mjetet juridike pér mbrojtjen e té drejtave té pretenduara té cenuara, duke mos pérjashtuar edhe
mbrojtjen kushtetuese né kété Gjykaté né rast té njé vendimi gjyqgésor pérfundimtar té pafavorshém

pér ta.

il) Procesi gjygésor pér kérkimet e padisé pér themelin e mosmarréveshjes

10. Pas ndarjes sé kérkimeve té padisé dhe gjykimin vegcmas té tyre, pér sa u pérket atyre
pér themelin e mosmarréveshjes né lidhje me kundérshtimin dhe anulimin e veprimit pérmbarimor,
vendimit té sekuestros dhe kundérshtimin dhe anulimin e titujve ekzekutivé, vendimeve té
administratoréve nr. 15/1999 dhe nr. 2/2009, si dhe pér pezullimin e tyre, Gjykata Administrative
e Apelit, fillimisht, me vendimin e ndérmjetém té datés 17.10.2016, bazuar né nenin 297, pika 1,
shkronjat “a” dhe “b”, té Kodit té Procedurés Civile (KPC), ka vendosur pezullimin e gjykimit deri
né pérfundim té procesit gjyqgésor né lidhje me kérkimin pér rivendosjen né afat té padisé, duke
vlerésuar se kérkimet e padisé né kété gjykim nuk mund té shqyrtohen né themel pa u pércaktuar
gjyqésisht nése ishte parashkruar apo jo padia pér anulimin e vendimeve té administratoréve té
shoqérisé “Gjallica” n€ administrim dhe pér kundérshtimin e veprimeve té pérmbaruesit gjygésor,
si dhe pezullimin e tyre.

11. Pas pérfundimit né gjykatén e apelit té procesit gjygésor pér rivendosjen né afat té
padisé, Gjykata Administrative e Apelit ka vijuar gjykimin e kérkimeve pér themelin e
mosmarréveshjes dhe né pérfundim, me vendimin nr. 24 (86-2017-1981), daté 09.05.2017, ka
vendosur rrézimin e padisé.

12. Kolegji Administrativ i Gjykatés sé Larté, me vendimin nr. 00-2024-2777, daté
27.06.2024, né dhomén e késhillimit, ka vendosur mospranimin e rekursit, me arsyetimin se nuk
pérmban shkage nga ato té parashikuara né nenin 58 té ligjit nr. 49/2012 “Pér gjykatat
administrative dhe gjykimin e mosmarréveshjeve administrative”, té ndryshuar (ligji nr. 49/2012),
gé té jené té afta dhe té passjellin cenim té vendimit té Gjykatés Administrative té Apelit.

13. Né datén 09.01.2025 kérkuesit kané paragitur ankim kushtetues individual né Gjykatén
Kushtetuese (Gjykata), sipas objektit té tij, i cili, pasi éshté plotésuar sipas kérkesave té ligjit nr.
8577/2000, éshté regjistruar né datén 13.01.2025. Kolegji i Gjykatés, me vendimin e datés
25.03.2025, ka vendosur kalimin e c¢éshtjes pér shgyrtim né seancé plenare mbi bazé té

dokumenteve.

I
Pretendimet né Gjykatén Kushtetuese
14. Kérkuesit, né ményré té pérmbledhur, kané pretenduar se u éshté cenuar e drejta pér

proces té rregullt ligjor, e parashikuar né nenin 42 té Kushtetutés, né drejtim té:

14.1. Sé drejtés pér t'u gjykuar nga njé gjykaté e caktuar me ligj, pasi gjykata e apelit nuk
ka marré parasysh se gjykatat shqiptare nuk jané kompetente pér sa kohé gé palét
kané pércaktuar si kompetente Gjykatén Ndérkombétare té Parisit pér zgjidhjen e
mosmarréveshjeve mes tyre né lidhje me kontratat e sipérmarrjes té datave
04.04.1996 dhe 10.08.1996. Shogéria “Gjallica”, pavarésisht se éshté shogéri né
administrim, si palé e kontratés nuk mund té pércaktojé né ményré té njéanshme me
fuginé e njé titulli ekzekutiv, detyrimin e kérkuesve si palé kontraktuese. Ky kusht
kontraktor i pércaktuar né kontratat e lidhura mes paléve éshté detyrues, né kuptimin
gé asnjé gjykaté tjetér, e cilitdo vendi, nuk mund té merret me zgjidhjen e
mosmarréveshjeve gé mund té lindnin nga moszbatimi i kontratave. Shkelja me
géllim e dispozitave gé rregullojné juridiksionin e gjykatave nga shogéria “Gjallica”
né administrim dhe administratorét e saj e bén té pavlefshme té gjithé procedurén e
ndjekur.

14.2. Parimit té paanshmérisé né gjykim, pasi gjygtarét A.A. dhe A.V. kané marré pjesé si
né trupin gjykues té Gjykatés sé Larté gé ka shqyrtuar kérkesén pér rivendosjen né
afat té padisé, ashtu edhe né até gé ka gjykuar edhe pjesén tjetér té padisé pér
kundérshtimin e veprimit pérmbarimor té sekuestrimit dhe pér pavlefshmériné e
titujve ekzekutivé, vendimeve té administratoréve té shogérisé “Gjallica” né
administrim. Edhe pse éshté kérkuar pérjashtimi ose hegja doré e kétyre gjyqtaréve,
kjo kérkesé éshté rrézuar nga Gjykata e Larté.

14.3. Sé drejtés sé aksesit dhe parimit té barazisé sé arméve e kontradiktoritetit né gjykim,
pasi Gjykata Administrative e Apelit, si gjykaté e shkallés sé paré, nuk ka marré né
shqyrtim provat e paragitura nga kérkuesit, pérfshiré edhe provat e reja shkresore qé
vértetonin mosekzistencén e detyrimit, si dhe nuk ka zhvilluar njé hetim shterues.
Pérfundimi i asaj gjykate pér rrézimin e padisé si té parashkruar éshté i pabazuar né
prova dhe ligj, pasi padia pér pavlefshmériné e titullit ekzekutiv éshté njé padi gé,
sipas ligjit té kohés, nuk parashkruhet dhe mund té ngrihet né ¢cdo kohé, ndaj gjykata
e apelit ishte e detyruar ta shqyrtonte até né themel, duke marré té gjitha provat gé
vértetonin se detyrimi nuk ekzistonte ose ekzistonte né njé masé mé té vogél.
Kérkuesi i paré ka pérmbushur detyrimet kontraktuale duke pérgatitur studimet dhe
projektet, té cilat i jané dorézuar shogérisé “Gjallica”, sikundér ka pérgatitur edhe

skeletin metalik té fabrikés, i cili gjendej né Janiné, pérvegse ka pérfunduar edhe

punimet parapérgatitore ndértimore né rajonin e zgjedhur pér ngritjen e fabrikeés.
Vlera e kétyre punimeve nuk u llogarit asnjéheré, pérvecse edhe mosdorézimi i tyre
ka ndodhur nga pafugia e marrjes sé tyre né dorézim nga veté shogéria ‘Gjallica”. Pér
mé tepér, pas datés 31.12.1997 té pérfundimit té afatit té kontratave té sipérmarrjes,
cdo pretendim i shogérisé “Gjallica” pér pérmbushjen e tyre u bé i vonuar, duke sjellé
parashkrimin e sé drejtés pér kérkimin e pérmbushjes sé detyrimeve, qofté sipas ligjit
grek, gé parashikon njé afat 5-vjecar, ashtu edhe sipas ligjit shqiptar, gé parashikon
njé afat 10-vjecar. Pretendimet e asaj shogérie né ¢do rast u ngritén né vitin 2010.
Ajo shogéri nuk ka té drejté té kérkojé pagesén e cilésdo shumé nga kérkuesi i treté,
i cili nuk ka gené palé kontraktuese. Gjykatat e juridiksionit té zakonshém po ashtu
nuk kané mbajtur parasysh as faktin se ¢éshtja éshté gjykuar nga gjykatat greke,
vendimet e té cilave nuk jané marré parasysh dhe as nuk pérmenden né arsyetimin e
vendimeve gjygésore.

14.4. Sé drejtés sé ankimit, pasi Gjykata e Larté, pér sa kohé gé gjykata e apelit ka gjykuar
si shkallé e paré, duhet ta gjykonte c¢éshtjen si gjykaté e shkallés sé dyté, pra né
themel, duke marré né shqyrtim té gjitha provat e paragitura nga kérkuesit dhe ¢do
prové tjetér té nevojshme dhe nuk mund té vendoste mospranimin e rekursit.

14.5. Standardit té arsyetimit gjyqésor, pasi vendimet gjygésore té kundérshtuara nuk jané
té arsyetuara. Gjykatat nuk kané marré né analizé provat shkresore té administruara
né gjykim e ag mé pak té kérkonin dhe administronin provat e tjera shkresore.
Pérfundimet e tyre jané té paarsyetuara dhe pa asnjé analizé juridike, duke mos
respektuar kérkesat e neneve 16 e vijues té KPC-sé né lidhje me cilésimin e sakté té
fakteve dhe veprimeve gé lidhen me mosmarréveshjen dhe zgjidhjen e saj né
pérputhje me dispozitat ligjore dhe normat e tjera né fuqgi, qé kané gené té
detyrueshme pér t’u zbatuar nga ato gjykata.

15. Subjektet e interesuara, shogéria “Gjallica” né administrim dhe Zyra Pérmbarimore

Elbasan, nuk kané paragitur parashtrime me shkrim edhe pse jané njoftuar rregullisht.

i
Vlerésimi i Gjykatés Kushtetuese

A. Pér legjitimimin e kérkuesve

16. Céshtja e legjitimimit (locus standi) éshté njé ndér aspektet kryesore gé lidhet me nisjen
e njé procesi kushtetues. Sipas neneve 131, pika 1, shkronja “f” dhe 134, pikat 1, shkronja “i”” dhe
2, té Kushtetutés, si dhe nenit 71 té ligjit nr. 8577/2000, ¢cdo individ mund té véré né lévizje
Gjykatén pér gjykimin pérfundimtar té ankesave kundér ¢do akti té pushtetit publik ose vendimi
gjyqésor gé cenon té drejtat dhe lirité themelore té garantuara né Kushtetuté. Ankimi kushtetues
individual, né ¢do rast, duhet té plotésojé edhe kriteret kumulative té nenit 71/a té ligjit nr.
8577/2000, gé lidhen me shterimin e mjeteve juridike, afatin e paragitjes sé kérkesés, pasojat
negative té pésuara né ményré té drejtpérdrejté e reale, si dhe mundésiné pér rivendosjen e sé
drejtés sé shkelur.

17. Gjykata, bazuar né nenet 131, pika 1, shkronja “” dhe 134, pikat 1, shkronja “i” dhe 2,
té Kushtetutés, véren se gjykimi kushtetues pér mbrojtjen e té drejtave dhe lirive kushtetuese vihet
né lévizje me kérkesé té individit, ku sipas nenit 16, pikat 1 dhe 2, té Kushtetutés, pérfshihen si té
huajt, ashtu edhe personat juridiké, sikurse jané edhe kérkuesit né kété gjykim. Né kété
kéndvéshtrim, kérkuesit legjitimohen ratione personae si bartés té té drejtave dhe lirive themelore
té parashikuara nga Kushtetuta, pasi kané gené palé né procesin gjygésor ndaj té cilit kané ngritur
pretendime né ankimin kushtetues individual dhe kané interes té drejtpérdrejté né céshtjen e
parashtruar.

18. Né lidhje me kriterin e shterimit té mjeteve juridike efektive, né kuptim té nenit 131,
pika 1, shkronja “f”, t&€ Kushtetutés, Gjykata véren se kérkuesit i jané¢ drejtuar asaj me ankim
kushtetues individual pas pérfundimit té procesit gjygésor né gjykatat e juridiksionit té zakonshém
dhe pasi kané shteruar né formé e substancé mjetet e zakonshme té ankimit ndaj vendimeve té
gjykatave mé té uléta. Pér rrjedhojé, ata nuk kané mjet tjetér juridik né dispozicion pér mbrojtjen
e té drejtave kushtetuese té pretenduara té cenuara pérve¢ paragitjes sé ankimit kushtetues
individual.

19. Kérkuesit legjitimohen edhe ratione temporis né kuptim té nenit 71/a, pika 1, shkronja
“b”, té ligjit nr. 8577/2000, pasi vendimi mé i fundit i kundérshtuar, ai i Gjykatés sé Larté, mban
datén 27.06.2024, i cili, sipas shkresés sé Gjykatés sé Larté, bashkélidhur kérkesés, éshté publikuar
né fagen e saj zyrtare mé 13.09.2024, ndérsa kérkesa é&shté paragitur né Gjykaté né datén
09.01.2025, pra brenda afatit 4-mujor.

20. Né lidhje me kriterin e legjitimimit ratione materiae, kérkuesit kané pretenduar
cenimin e parimit té paanshmérisé né gjykim, pasi gjyqtarét A.A. dhe A.V. kané marré pjesé si né

trupin gjykues té Gjykatés sé Larté gé ka shqyrtuar kérkesén pér rivendosjen né afat té padisé,

ashtu edhe né até gé ka gjykuar kérkimet e padisé pér themelin e mosmarréveshjes né lidhje me
kundérshtimin e veprimeve pérmbarimore dhe pavlefshméring e titujve ekzekutivé. Sipas
kérkuesve, edhe pse éshté kérkuar pérjashtimi ose heqja doré e kétyre gjyqtaréve, kjo kérkesé éshté
rrézuar nga Gjykata e Larté.

21. E drejta pér t'u gjykuar nga njé gjykaté e paanshme, si element i sé drejtés pér proces
té rregullt, nénkupton mungesén e paragjykimeve nga gjyqtarét né lidhje me céshtjen e shtruar
pérpara tyre dhe gé ata té mos veprojné né ményreé té tillé qé té ndihmojné interesat e njérés prej
paléve. E drejta pér t’u gjykuar pérpara njé gjykate kompetente, t& pavarur dhe t€ paanshme kérkon
gé drejtésia jo vetém duhet té béhet, por ajo gjithashtu duhet té shikohet gé béhet (shih vendimet
nr. 49, daté 16.10.2023; nr. 38, daté 15.10.2007 té Gjykatés Kushtetuese). Parimi i paanshmérisé
né gjykim edhe né kéndvéshtrim té pérbérjes sé trupit gjykues, duhet té respektohet né ¢do shkallé
té gjykimit, duke mos pérjashtuar até né dhomén e késhillimit té Gjykatés sé Larté. Paragjykimi
eventual pér paanésiné e gjyqtarit mund té ngrihet edhe né hipotezén se gjyqtari éshté shprehur né
njé procedim tjetér me njé vlerésim gé ka té béjé me pérmbajtjen e té njéjtit fakt, né lidhje me té
njéjtin subjekt (shih vendimin nr. 4, daté 25.02.2009 té Gjykatés Kushtetuese).

22. Gjykata konstaton se pasi Kolegji Administrativ i Gjykatés sé Larté ka njoftuar datén
e shgyrtimit té rekursit né dhomén e késhillimit dhe pérbérjen e trupit gjykues, kérkuesit kané
paragitur kérkesé pér pérjashtimin e dy prej gjyqtaréve té trupit gjykues, me pretendimin se
ndodhen pérpara rastit té parashikuar nga neni 72, pika 4, i KPC-sé, né situatén gé kané marré
pjesé né trupin gjykues gé ka dhéné vendimin nr. 00-2024-17(4), daté 11.01.2024 té Kolegjit
Administrativ té Gjykatés sé Larté, me té cilin éshté vendosur pérfundimisht pushimi i ¢éshtjes.
Kjo kérkesé éshté shqyrtuar nga njé gjyqtar tjetér i Gjykatés sé Larté, i cili, me vendimin e datés
25.06.2024, ka vendosur rrézimin e saj si té pabazuar.

23. Bazuar né faktet dhe standardet si mé sipér, Gjykata vleréson se né rastin konkret
pjesémarrja né Kolegjin Administrativ t€ Gjykatés sé Larté qé ka shqyrtuar rekursin e kérkuesve
edhe e dy gjyqtaréve té asaj gjykate qé kané marré pjesé né kolegjin gé ka shgyrtuar mé paré
rekursin e tyre né procesin gjygésor pér rivendosjes né afat té padisé, nuk sjell a priori cenim té
parimit t& paanshmérisé, pasi ¢dokush mund té véré né lévizje té njéjtén gjykaté dhe té njéjtét
gjyqtaré pér ¢éshtje té ndryshme. Né kété kuptim, pavarésisht se proceset gjygésore jané véné né
I8vizje nga té njéjtat palé (kérkuesit) dhe né thelb lidhen me té njéjtén mosmarréveshje, né procesin
e paré gjyqésor, duke vendosur pushimin e céshtjes, gjygtarét nuk kané gjykuar dhe as jané

shprehur pér faktet dhe ligjin gé géndrojné né themel t€ mosmarréveshjes sé paléve ndérgjygése,

e cilaka gené objekt i procesit gjygésor té kundérshtuar. Né kontekst té rrethanave té rastit konkret,
pér sa kohé qé gjyqgtarét nuk kané gjykuar dhe nuk jané shprehur mé paré pér themelin e késaj
céshtjeje, pra pér té njéjtén céshtje, vetém pjesémarrja e tyre né dy vendimet gjyqgésore né fjalé
nuk krijon dyshim té justifikuar pér mungesén e paanshmérisé sé tyre né procesin gjygésor té
kundérshtuar. Pér rrjedhojé, Gjykata vleréson se pretendimi i kérkuesve pér cenimin e sé drejtés
pér t’u gjykuar nga njé gjykaté e paanshme éshté haptazi i pabazuar.

24. Kérkuesit kané pretenduar edhe cenimin e sé drejtés sé ankimit sipas nenit 43 té
Kushtetutés, pasi pér sa kohé gé gjykata e apelit ka gjykuar ¢éshtjen si shkallé e paré, Gjykata e
Larté duhet ta gjykonte si gjykaté e shkallés sé dyté, pra né themel, dhe nuk mund té vendoste
mospranimin e rekursit. Neni 43 i Kushtetutés i garanton individit t& drejtén pér t’u ankuar té
paktén njé heré ndaj njé vendimi gjygésor té dhéné ndaj tij. Kjo e drejté kuptohet si mundési e ¢do
individi pér té pasur mjete té caktuara procedurale pér té kundérshtuar vendimin e dhéné nga njé
gjykaté mé e ulét né njé gjykaté mé té larté, duke i garantuar individit t€ drejtén pér t’u pérballur
me drejtésiné né té gjitha nivelet e saj (shih vendimet nr. 27, daté 09.05.2012; nr. 12, daté
14.04.2010 té Gjykatés Kushtetuese). Gjykata véren se né ¢éshtjen né shqyrtim gjykata kompetente
pér shgyrtimin e mosmarréveshjes konkrete ka gené gjykata e apelit, kurse Gjykata e Larté éshté
VEné né lévizje pér ushtrimin e juridiksionit rishikues pér kontrollin e vendimmarrjes sé gjykatés
sé apelit, né kuptim té nenit 141 té Kushtetutés dhe nenit 43 té Kushtetutés, si instanca mé e larté
gjyqésore pér kontrollin e zbatimit té ligjit material dhe procedural nga gjykata mé e ulét. Né
kushtet qé Gjykata e Larté éshté véné né lévizje pér shgyrtimin e ankimit ndaj vendimit té gjykatés
sé apelit, pavarésisht se kjo e fundit e ka shqyrtuar ¢éshtjen né shkallé té paré, juridiksioni i saj né
rastin konkret éshté ai rishikues, i pércaktuar nga mjeti procedural i pérdorur nga veté kérkuesit
(rekursi) né pérputhje me kompetencat e asaj gjykate sipas nenit 141 té Kushtetutés. Né kété
kuptim, Gjykata vleréson se kérkuesve u éshté garantuar e drejta e ankimit né njé gjykaté mée té
larté dhe vetém fakti i shqyrtimit paraprak té rekursit né dhomén e késhillimit dhe jo né seancé
gjyqésore nuk éshté i tillé gé té véré né dyshim respektimin e sé drejtés kushtetuese té ankimit. Pér
rrjedhojé, edhe Ky pretendim i kérkuesve éshté haptazi i pabazuar.

25. Pér sa u pérket pretendimeve té tjera té parashtruara né ankimin kushtetues, Gjykata
véren se kérkuesit kané pretenduar se jané cenuar: parimi i barazisé sé arméve dhe
kontradiktoritetit né gjykim, pér shkak se gjykata e apelit, edhe pse ka gjykuar si shkallé e parg,
nuk ka marré né shqyrtim provat e paragitura nga kérkuesit dhe nuk ka zhvilluar njé hetim shterues;

e drejta pér t'u gjykuar nga njé gjykaté e caktuar me ligj né drejtim té kompetencés té gjykatave

shqiptare pér shqyrtimin e késaj ¢éshtjeje; e drejta e aksesit, pér shkak se pérfundimi i gjykatés sé
apelit pér rrézimin e padisé si té parashkruar éshté i pabazuar né prova dhe ligj, pasi gjykimi i
céshtjes ka gené i lidhur me pavlefshmériné e titullit ekzekutiv, padi gé nuk parashkruhet dhe mund
té ngrihet né ¢do kohé; standardi i arsyetimit, pasi vendimet gjygésore té kundérshtuara nuk jané
té arsyetuara né rrethanat kur pér pérfundimet e arritura mungon analiza e provave dhe ajo juridike,
duke mos véné pérballé faktet dhe provat né raport me ligjin né fugi, pretendime kéto me natyré
kushtetuese, ndaj do té shqyrtohen né vijim né lidhje me bazueshmériné e tyre né themel. Né
lidhje me pretendimet e kérkuesve né drejtim té sé drejtés sé aksesit dhe té standardit té arsyetimit
té vendimeve gjygésore, Gjykata, bazuar né natyrén dhe thelbin e tyre, pér sa kohé gé kané té béjné
me ményrén sesi gjykata e apelit dhe Gjykata e Larté kané trajtuar dhe u kané dhéné pérgjigje
pretendimeve té ngritura pérpara tyre nga kérkuesit, vlieréson qé kéto pretendime t'i shqyrtojé né

themel sé bashku.

B. Pér themelin e pretendimeve

B.1. Pér cenimin e sé drejtés sé aksesit té lidhur me standardin e arsyetimit té vendimit

26. Kérkuesit kané pretenduar se pérfundimi i gjykatés sé apelit pér rrézimin e padisé si té
parashkruar éshté i pabazuar né prova dhe ligj, pasi padia pér pavlefshmériné e titullit ekzekutiv
éshté njé padi qé, sipas ligjit té kohés, nuk parashkruhet dhe mund té ngrihet né ¢cdo kohé, ndaj
gjykata e apelit ishte e detyruar ta shgyrtonte até né themel, duke marré té gjitha provat qé
vértetonin se detyrimi nuk ekzistonte ose ekzistonte né njé masé mé té vogél. Po sipas tyre,
vendimet gjyqgésore té kundérshtuara nuk jané té arsyetuara. Gjykatat nuk kané marré né analizé
provat shkresore té administruara né gjykim e aq mé pak té kérkonin dhe administronin provat e
tjera shkresore. Sipas kérkuesve, pérfundimet e tyre jané té paarsyetuara dhe pa asnjé analizé
juridike, duke mos respektuar kérkesat e neneve 16 e vijues té KPC-sg, né lidhje me cilésimin e
sakté té fakteve dhe veprimeve gé lidhen me mosmarréveshjen dhe zgjidhjen e saj né pérputhje me
dispozitat ligjore dhe normat e tjera né fugi, qé kané qené t&€ detyrueshme pér t’u zbatuar nga ato
gjykata.

27. Né nenin 42, pika 2, té Kushtetutés parashikohet, ndér té tjera, se kushdo, pér mbrojtjen
e té drejtave, lirive dhe interesave té tij kushtetues dhe ligjoré, ka té drejtén e gjykimit té céshtjes
s€ tij nga nj€ gjykaté€. E drejta e aksesit i garanton individit t’1 drejtohet nj€ gjykate, e cila duhet té
dégjojé pretendimet e tij dhe té shpallé njé vendim pas njé gjykimi té drejté dhe publik. Kjo e drejté

nuk pérfshin vetém té drejtén pér té filluar njé proces, por edhe té drejtén pér té pasur, nga ana e

gjykatés, njé zgjidhje pérfundimtare pér mosmarréveshjen objekt gjykimi, pasi aksesi né gjykaté
duhet té jeté substantiv dhe jo thjesht formal (shih vendimet nr. 31, daté 03.11.2022; nr. 22, daté
29.04.2021; nr. 3, daté 23.02.2016 té Gjykatés Kushtetuese). Nése mohohet kjo e drejté, procesi
konsiderohet i parregullt, sepse aksesi né gjykaté éshté, pérpara sé gjithash, kusht kryesor pér té
realizuar mbrojtjen e té drejtave té tjera té individit (shih vendimet nr. 26, daté 09.04.2024; nr.
22, daté 25.04.2023; nr. 14, daté 21.03.2023 té Gjykatés Kushtetuese).

28. Nga ana tjetér, kjo e drejté kushtetuese pérfshin edhe até pér té pasur njé vendim
gjyqésor té arsyetuar, gé i garantohet individit edhe nga neni 142, pika 1, i Kushtetutés. Arsyetimi
I vendimeve éshté element thelbésor i njé vendimi té drejté. Funksioni i njé vendimi té arsyetuar
&shté t’u tregojé paléve ¢ ato jané dégjuar, si dhe u jep mundésiné atyre ta kundérshtojné até (shih
vendimet nr. 19, daté 07.07.2022; nr. 2, daté 11.02.2021; nr. 3, daté 20.01.2017 té Gjykatés
Kushtetuese). Né kété drejtim, pér sa u pérket vendimeve té dhéna nga Gjykata e Larté né dhomén
e késhillimit, Gjykata ka vlerésuar se nga piképamja kushtetuese, vetém kur jané té pranishme
pretendime gé kané té béjné me shkeljen e parimeve themelore té procesit gjygésor, si dhe kur kéto
pretendime gjejné pasqyrim né materialet e ¢céshtjes, atéheré vendimi i kolegjit pér mospranimin e
rekursit vé né dyshim té drejtén pér proces té rregullt ligjor (shih vendimet nr. 5, daté 29.01.2025;
nr. 22, daté 06.06.2011; nr. 18, daté 18.05.2011 té Gjykatés Kushtetuese).

29. Duke iu kthyer ¢céshtjes né shqyrtim, referuar akteve té dosjes gjygésore té administruar
né gjykimin kushtetues, Gjykata véren se procesi gjygésor i kundérshtuar éshté véné né lévizje me
padiné e kérkuesve. Ata kané kundérshtuar veprimin pérmbarimor, vendimin e sekuestros,
sikundér edhe titujt ekzekutivé, vendimet e administratoréve nr. 15/1999 dhe nr. 2/2009, duke
kérkuar anulimin, pérvecse edhe pezullimin e ekzekutimit té tyre. Gjithashtu, ata kané kérkuar
edhe rivendosjen né afat té padisé. Né pérfundim té gjykimit, Gjykata e Apelit Durrés, me
vendimin nr. 15, daté 12.04.2011, ka vendosur rrézimin e padisé sé kérkuesve, me arsyetimin se
ajo éshté paraqitur jashté afatit ligjor té pércaktuar nga ligji i vecanté (ligji nr. 8471/1999) dhe se
kérkuesit, ndonése né objektin e padisé kané kérkuar edhe rivendosjen né afat té saj, nuk paragitén
asnjé proveé geé té justifikonte mosveprimin né kohé té tyre pér kundérshtimin e titujve ekzekutive.

30. Céshtja, né vijim, mbi rekursin e kérkuesve, éshté shqyrtuar nga Kolegji Administrativ
i Gjykatés sé Larté, i cili, me vendimin nr. 00-2015-1251(379) daté 09.06.2015, ka prishur
vendimin e Gjykatés sé Apelit Durrés, duke e kthyer c¢éshtjen pér rigjykim né Gjykatén
Administrative té Apelit. Ai kolegj ka vlerésuar se shogéria “Gjallica né administrim, né lidhje

me vendimet objekt padie té administratoréve, nuk e ka realizuar njoftimin né pérputhje me

kérkesat e nenit 6 té ligjit nr. 8471/1999, pasi emrat e debitoréve jané shpallur vetém né dy gazeta
kombétare, por nuk jané publikuar né mediat elektronike dhe né stendat e asaj shogérie né
administrim, ndérkohé gé sipas ligjit njoftimi i debitorit konsiderohet i kryer kur béhet né té tria
ményrat e njoftimit té pércaktuara né kété dispozité. Sipas atij kolegji, gjykata e apelit né rigjykim
duhet té hetojé nése listat ku figurojné debitoré paditésit (kérkuesit) jané afishuar né stendén prané
selisé sé shogérisé “Gjallica” né administrim dhe nése ato jané publikuar né ndonjé medie
elektronike, ku vetém pas kryerjes sé kétyre veprimeve hetimore dhe ¢do veprimi tjetér gé do té
vlerésohet i domosdoshém, mund té arrihet né njé pérfundim té drejté pér afatin e ngritjes sé padisé
dhe shkaget e humbjes sé tij.

31. Né rigjykim, Gjykata Administrative e Apelit, me vendimin e ndérmjetém té datés
08.06.2016, ka vendosur ndarjen dhe gjykimin vecmas té kérkimeve té padisé. Fillimisht, me
vendimin nr. 49/2016, ajo gjykaté ka vendosur rrézimin e kérkimit pér rivendosjen né afat té
padisé, me arsyetimin se edhe pse shoqéria “Gjallica” né administrim nuk ka paragitur akte
provuese pér publikimin e vendimeve té kundérshtuara té administratoréve té saj népérmjet
mjeteve elektronike dhe shpalljes sé tyre prané selisé sé saj, provohet se paditésit (kérkuesit)
padiné pér kundérshtimin e titujve ekzekutivé e kané paraqitur pértej afatit 10-ditor sipas ligjit té
vecanté. Paditésit kané marré dijeni pér ato vendime té administratoréve né datén 14.06.2010, gjaté
procedurés sé ekzekutimit té detyrueshém, kur pérfagésuesit té kérkuesit té treté i éshté
komunikuar veprimi pérmbarimor i sekuestros. Pér rrjedhojé, sipas asaj gjykate, Ky mosveprim né
kohén e duhur passjell humbjen e afatit pér shkage subjektive gé nuk justifikojné rivendosjen e tij
gjyqésisht né kuptim té neneve 151 dhe 152 té KPC-sé. Pér sa i pérket rivendosjes né afat té
kundérshtimit té veprimit pérmbarimor, gjykata e apelit ka vlerésuar se kundérshtimi i kérkuesit
té paré éshté paragitur brenda afatit ligjor, ndaj kérkesa e tij pér rivendosjen né afat éshté e
papérligjur, kurse kundérshtimet e kérkuesve té tjeré jané paraqitur pértej afatit ligjor 5-ditor.

32. 1 véné né lévizje me rekursin e kérkuesve, Kolegji Administrativ i Gjykatés sé Larté,
me vendimin nr. 00-2024-17(4), daté 11.01.2024, ka vendosur prishjen e vendimit nr. 49/2016 té
Gjykatés Administrative té Apelit dhe pushimin e gjykimit té ¢céshtjes, me arsyetimin se kérkimi i
kérkuesve pér rivendosjen né afat té sé drejtés pér té ngritur padi kundér pérmbaruesit gjygésor
dhe shogérisé “Gjallica™, sipas nenit 151 té€ KPC-s&, &shté njé kérkim gé nuk mund té ngrihej, pasi
instituti i rivendosjes né afat éshté i zbatueshém vetém pér afatet procedurale dhe jo pér afatet
materiale, ndérkohé qé afati pér ngritjen e padisé rregullohet posacérisht né té drejtén materiale,

pavarésisht ligjit ku ai parashikohet.

33. Pér sa i pérket procesit té dyté, atij té themelit, Gjykata Administrative e Apelit
fillimisht e ka pezulluar gjykimin e ¢éshtjes deri né pérfundim té procesit gjygésor pér rivendosjen
né afat té padisé. Pasi Ky proces ka pérfunduar né gjykatén e apelit, por pérpara se Gjykata e Larté
té vendoste pérfundimisht pér kété céshtje, Gjykata Administrative e Apelit ka rifilluar gjykimin
e ¢éshtjes sé themelit dhe me vendimin nr. 24 (86-2017-1981), daté 09.05.2017 ka vendosur
rrézimin e padisé sé kérkuesve. Sipas asaj gjykate, pér zgjidhjen e ¢éshtjes duhet té merrte né
konsideraté pérfundimet e arritura né vendimin nr. 49/2016 té Gjykatés Administrative té Apelit,
i cili pérbénte vendim gjygésor té formés sé preré né kuptim té nenit 451/a té KPC-sé. Referuar
pérfundimeve té kétij vendimi, sipas té cilit padia e paditésve (kérkuesve) né lidhje me kérkimin
pér anulimin e titujve ekzekutivé, vendimeve té administratoréve nr. 15/1999 dhe nr. 2/2009, éshté
parashkruar pér shkak té mosveprimit né kohé té titullarit té sé drejtés subjektive, né kuptim té
nenit 112 té Kodit Civil (KC), ajo gjykaté ka vlerésuar se ka pengesé ligjore pér shqyrtimin né
themel té kétij kérkimi padie, ndaj duhet té vendosé rrézimin e tij si padi e parashkruar. Nga ana
tjetér, po referuar vendimit té saj nr. 49/2016, gjykata e apelit ka arsyetuar se éshté rasti pér
shqyrtimin né themel vetém té pretendimit t€ kérkuesit t€ paré pér kundérshtimin e veprimit
pérmbarimor té sekuestros, pér té cilin ai nuk ka parashtruar asnjé shkak se ku konsistonin shkeljet
e kryera nga Zyra e Pérmbarimit Elbasan. Sipas saj, pretendimet e kétij kérkuesi lidhen vetém me
pabazueshmériné né fakt dhe né té drejté té vendimeve té administratoréve nr. 15/1999 dhe nr.
2/2009, t€ cilat mbetén té pacenuara pér shkak té pengesés procedurale pér t’i shqyrtuar ato né
themel. Pér rrjedhojé, edhe ky kérkim padie éshté vlerésuar i pabazuar nga ana e asaj gjykate.

34. Kolegji Administrativ i Gjykatés sé Larté, i véné né lévizje nga kérkuesit, me vendimin
nr. 00-2024-2777, daté 27.06.2024, ka vendosur mospranimin e rekursit té tyre, me arsyetimin se
nuk pérmban shkage nga ato té parashikuara né nenin 58 té ligjit nr. 49/2012. Ai kolegj ka vlerésuar
se shkaget e parashtruara né rekurs jané té njéjta né pérmbajtje me pretendimet/prapésimet né
gjykimin administrativ té zhvilluar né gjykatén e apelit, té cilave ajo u ka dhéné pérgjigje
pérfundimtare, duke sgaruar plotésisht rrethanat dhe faktet gé lidhen me mosmarréveshjen objekt
gjykimi, si dhe duke béré njé cilésim té sakté té fakteve dhe veprimeve qé lidhen me to. Sipas atij
kolegji, pérfundimi i Gjykatés Administrative t& Apelit éshté rrjedhojé e njé analize térésore dhe
objektive té provave dhe té gjitha shkageve té parashtruara né rekurs u éshté dhéné pérgjigje né
ményré shteruese nga gjykata e apelit, e cila ka béré njé analizé té hollésishme nenit 112 té KC-sé

né lidhje me dispozitat e ligjit nr. 8471/1999, té zbatueshme pér mosmarréveshjen né gjykim.

35. Bazuar né sa mé sipér, Gjykata véren se Gjykata Administrative e Apelit, né procesin
gjyqésor té kundérshtuar, nuk ka shqyrtuar né themel padiné e kérkuesve, me argumentin se pér té
éshté i detyrueshém pér zbatim vendimi i saj nr. 49/2016, ndonése ky vendim ishte ankimuar né
Gjykatén e Larté. Ndérkohé, kjo e fundit, ndonése mé herét ka prishur vendimin nr. 49/2016 té
Gjykatés Administrative té Apelit dhe ka pushuar gjykimin e asaj céshtjeje, né ¢éshtjen né
shqyrtim ka konsideruar té drejté géndrimin e mbajtur nga Gjykata Administrative e Apelit,
megjithése vendimi ku ajo éshté bazuar, né momentin e shqyrtimit té ¢céshtjes nga Gjykata e Larté,
nuk ishte mé pjesé e rendit juridik dhe asnjé diskutim nuk shtrohej pér pasjen ai té ndonjé efekti
juridik. Né kété drejtim, Gjykata ¢mon té ritheksojé se njé vendim i gjykatés sé apelit konsiderohet
si i formés sé preré né kuptim té fuqisé ekzekutive, por ai nuk pérbén njé vendim pérfundimtar me
fuginé e gjésé sé gjykuar (res judicata) nése palét kané pérdorur mjetet e zakonshme té ankimit
(shih vendimin nr. 55, daté 07.11.2023 té Gjykatés Kushtetuese). Pra, né aspektin formal, gjé e
gjykuar nénkupton mosankimueshmériné e vendimit gjygésor pérmes mjeteve té zakonshme,
pérfshiré edhe té rekursit né Gjykatén e Larté. Né kété kuptim, Gjykata Administrative e Apelit ka
rrézuar padiné e kérkuesve, pa e shgyrtuar até né themel, me arsyetimin se ishte parashkruar, duke
u bazuar pér kété né njé vendim gjyqgésor, i cili jo vetém nuk ishte pérfundimtar me fuginé e gjésé
sé gjykuar (res judicata), pér shkak se ndaj tij ishte paragitur rekurs nga kérkuesit, por edhe se mé
voné ai u prish nga gjykata mé e larté. Ky géndrim i Gjykatés Administrative té Apelit u gjet i
drejté nga Gjykata e Larté, ndonése ajo, pér mé tepér, até vendim gjyqésor té konsideruar si
pengesé pér shqyrtimin né themel té padisé (vendimin nr. 49/2016 té Gjykatés Administrative té
Apelit) e kishte prishur dhe ajo ¢éshtje ishte pushuar. Né kété ményré, Gjykata e Larté nuk ka
vepruar né pérputhje me funksionin e saj si gjykaté e ligjit, né kuptim té nenit 141 té Kushtetutés,
duke mos kontrolluar ményrén e zbatimit té ligjit nga gjykata e apelit, pér mé tepér, edhe né kuptim
té vendimmarrjes sé méparshme té veté asaj gjykate.

36. Gjykata vleréson se ajo ményré té vepruari nga gjykatat e zakonshme né procesin
gjyqésor té kundérshtuar ka béré gé kérkuesit té mos kené marré pérgjigje pérfundimtare pér
pretendimet e tyre né lidhje me (pa)vlefshmériné e titujve ekzekutivé dhe, pér rrjedhojé té késaj,
edhe té veprimeve té pérmbaruesit gjygésor, duke iu cenuar atyre e drejta e aksesit. Né pérfundim,
Gjykata ¢cmon se pretendimi i kérkuesve pér cenimin e sé drejtés sé aksesit té lidhur me standardin
e arsyetimit té vendimit gjygésor nga gjykata éshté i bazuar, ndaj vendimet objekt kérkese duhet

té shfugizohen dhe ¢éshtja té dérgohet pér rishqyrtim né Gjykatén Administrative té Apelit.

37. Pér sa u pérket pretendimeve té kérkuesve né drejtim té parimit té barazisé sé arméve
dhe té kontradiktoritetit, pér shkak t& mosmarrjes sé provave dhe moshetimit té ¢éshtjes, si dhe sé
drejtés pér t u gjykuar nga njé gjykaté e caktuar me ligj, e lidhur kjo me kompetencén e gjykatave
shqiptare pér gjykimin e padisé, Gjykata, né kushtet qé ¢éshtja e kérkuesve do té rigjykohet nga
Gjykata Administrative e Apelit, vleréson té mos ndalet né analizén e tyre, pér sa kohé gé gjaté
gjykimit né themel kérkuesit kané té gjitha mundésité té kérkojné paragitjen ose marrjen e provave,
si dhe té parashtrojné pretendimet e tyre pérpara asaj gjykate.

38. Né pérfundim, Gjykata ¢mon se pretendimet e kérkuesve pér cenimin e sé drejtés pér
proces té rregullt né drejtim té sé drejtés sé aksesit dhe standardit té arsyetimit jané té bazuara,

sipas arsyetimit té mésipérm té kétij vendimi, ndaj kérkesa pranohet.

PER KETO ARSYE,
Gjykata Kushtetuese, né mbéshtetje té neneve 131, pika 1, shkronja “f” dhe 134, pika 1,
shkronja “1”, t€ Kushtetutés, si dhe nenit 72 té ligjit nr. 8577, daté 10.02.2000 “Pér organizimin

dhe funksionimin e Gjykatés Kushtetuese t& Republikés sé Shqipéris€”, t€ ndryshuar, njézéri,

VENDOSI:

1. Pranimin e kérkesés.

2. Shfugizimin e vendimeve nr. 24 (86-2017-1981), daté 09.05.2017 té Gjykatés
Administrative té Apelit dhe nr. 00-2024-2777, daté 27.06.2024 té Kolegjit Administrativ té
Gjykatés sé Larté, si té papajtueshme me Kushtetutén e Republikés sé Shqipérisé.

3. Dérgimin e céshtjes pér shqyrtim né Gjykatén Administrative té Apelit.

Ky vendim éshté pérfundimtar dhe hyn né fugi ditén e botimit né Fletoren Zyrtare.

Marré mé 10.10.2025
Shpallur mé 11.11.2025

